Whakaeke : Hawatewate

KUPU TRANSLATION / INTERPRETATION

Téra te uira

E hiko i te rangi

E wahi rua ana

Ra runga o Waioweka
Kaore ia nei ko te tohu o te mate
Te kuranui o kuraroa

Ka hatia te tohunga

E kui Heeni

Ki runga ki a Rona

Te kura tapu o Waioweka
Haere ra haere atu ra!

Aorangi i runga atu i nga rangi

E rere ra Waitaki taki atu, taki mai

Riringi te wai i ako kamo mo te parekura nui
RGaimoko te whenua, te tangata ki te mate
Ngai Tahu taukurt e!

Whatu puororangi Whatu kai manawa

Rua torino Rua ngana Rua haeroa Rua iti Rua tupo
Hai kai maku!

Hai ai hoariri!

Whatu Kai Manawa!?

Té ata kitea atu e ahau Tihanaia3
| te wai o te kamo
E riringi noa iho nei

E koro Mokomoko?*

! He poroporoake ténei ki to matou tohunga kapa haka, ki a Heeni Green. He tohunga ia ki te tito waiata, ki te
mahi waiata-a-ringa. Ko tona tohu ko te wiri o nga ringa, ka kitea ténei ahuatanga i roto i nga mahinga a
Opotiki Mai Tawhiti. Koia te tohunga o te kapa haka rongonui o Waioweka i roto i nga tau maha. I mate te kuia
nei i te tau 2014.

2 Whatu plororangi, Whatu kai manawa: He karakia tawhito ténei hai whakangoikore i te hoariri.

3 He taupae ténei ki roto o Te Whakatohea, he ara pakanga o nga tipuna o Te Whakatohea ki roto o
Tdranga. | tohua ténei titohu whenua na te mea ko ténei titonga e korero ana mo te pakanga, ko te
riri whenua i tae mai ki Te Whakatohea. | tae mai

4 Mokomoko: Te tipuna o Te Whakatdhea i tawharona harakore mo te patunga i a Te Wakana. Ko
ona uri kei roto i ténei kapa, ko nga uri ranei o ratou i mate i nga pakanga whenua, ko nga uri o to
matou whenua i raupatutia kei roto i ténei kapa a Te Whakatohea. Ko nga uri o te mate, o te
urupatu, o te raupatu.



| tawharona harakore®
Tau iho me he tauwati®
| muru ai taku whenua
Hai utu mo Ripeka’

E Kuini Wikitoria
Taukuri Te Whakatohea

Tarakeha te kak3! Tarakeha te kaka! Tarahae!®
Hikutoto, hikutoto®

Whaia rawatia hau'® ki te horetit], ki te horetata!?
Hikareia! Hil*?

Hikareia! Hi!

Te Upoko o Te Whakatohea ki te kareti'3 o te
kakarepo hautipua'*

Whaia rawatia hau ki te horetiti, ki te horetata

> Tawharona harakore: Ko te kupu tawharona he kupu nd Te Whakatdhea mo te tarona. Harakore:
mo te kore hara o te tangata. Mai i te wa i mauheretia ai a Mokomoko i whakapae ia he harakore
nona, tae atu ki tana matenga i ti ia me te taura i tana kaki me te ki; “Hai konei ra e te ao pakeha e
mate harakore ana ahau hai aha?”

® Tauwati: Ko te tauwati nei he momo wati o téra wa o nga 1800s e karangatia ana he (Fob Watch).
Na Mokomoko tonu i whakarite i a ia ki te tauwati i te apakura nana i waiata i mua tonu te
tawharonatanga i a ia. Ana ki te whakaaro koe ki te tawharona i tétahi ko tona rite ki te tauwati e
tautau ana, e piu ana taha ki te taha.

7 Ripeka: Ko te ripeka ténei a Te Haahi Mihingare. Ko te kupu whakarite ténei mo Te Mihingare a Te
Wakana. Ko tona patunga ko te tawharonatanga i to matou tipuna a Mokomoko me te murunga o o
matou whenua o Te Whakatohea.

8 Tarakeh3, Tarahae: Ko te karanga ténei a te kaka he whakaohooho i te kdhui. He whakaaraara pa
ténei. He whakaaraara i a Te Whakatohea kua ekea e te riri pakeha.

% Hikutoto: Ko te ingoa ope taua ténei kua haere ki te ranaki i tétahi mate nui. Ma te kupu tonu e
whakaatu tona tikanga, he toto tonu te hiku o ténei ope taua, he mate, he parekura. He kupu
whakarite ténei mo nga manemanerau o Kuini Wikitoria i whakaekea a Te Whakatohea ki te ranaki i
te matenga o Te Wakana.

10 Hau: Ko te whakarapopototanga ténei i te kupu; ahau.

11 Horetitl; Horetata: Ko te tikanga o énei kupu e rua he orite, ko te mabhi riri, ko te mahi tdkino te
tikanga o ténei mahi ko te ueuenga nui o Tumatauenga ténei. Hai whakaatu i te mahi a nga hoia o
Wikitoria ki runga i a Te Whakatohea kia whakamatea kia monea.

12 Hikareia: He péra ano te rite ki te kupu Horetiti, Horetata nara he whakatumatuma, he
whakapatari. He patu i te hoariri kia hemo.

13 Kareti: Ko ténei kupu ko te taura ka herea ki te kaki o te tangata ka whakatawharonatia kia mate.
14 Kakarepo Hautipua: He kupu and ténei mo te taipo ara te ngarara kaitangata. Kua whakaritea te
manemanerau ki ténei ngarara kino nei mo ana mahi taurekareka ki a Te Whakatohea, he kohuru, he
raraha, he tdkino iwi.




Hikareia! Hi!

Hikareia! Hi!

Taku kaki o Te Whakatohea ki te kareti o te
kakarepd hautipua, hiwekaweka®
Hautot6ia® kumekumea

Hatia! Hatia!

Heke ki te ngu

Heke ki te ngé

Heke ki te mate

Hikawel” hane!®, hikawe whakama
Hikutoto, hikutoto

Whaia rawatia hau ki te horetitl, ki te horetata
Hikumanawa?® ko Te Wakana

Muruwhenua, hoepapatia?® Te Whakatohea
Haere i a Tuku noa, haere i a Heke noa?!

E popo?? e anea?® mau ka oti atu

Harotd?* i te hawatewate®
Whakahamero!2®

1> Hiwekaweka: he kupu and ténei a Te Whakatohea mo te tawharona.

16 Hautotoia: He kupu na Te Whakatohea mo te totdia

17 Hikawe: Ko te waha i nga taumahatanga ténei. | péra a Mokomoko, i kawea e ia te taumahatanga i
runga i te mohio nana kua noho pokaikaha a Te Whakatohea, kua whenuakore, kua parekuratia.

18 Hane: He kupu ano ténei mo te whakama. | kawea e Mokomoko ténei taumahatanga 3 mate noa. |
mate ténei i heke ki nga uri na runga i nga whakapae na te tipuna nei a Mokomoko i whenuakore a
Te Whakatohea. Hoi and no te tau 1992 i unuhia e te ture nga hara i runga i te tipuna a Mokomoko,
a, no te tau 2013 i whakamanatia te pire ki ro Paremata ki te unu i nga hara me nga whakama ki
runga i Te Whanau Mokomoko.

19 Hikumanawa: Ko te ingoa ope taua ténei kua haere ki te ranaki i tétahi mate nui. Ma te kupu tonu
e whakaatu tona tikanga, he toto tonu te hiku o ténei ope taua, he mate, he parekura. He kupu
whakarite ténei mo nga manemanerau o Kuini Wikitoria i whakaekea a Te Whakatohea ki te ranaki i
te matenga o Te Wakana.

20 Hoepapa: Ko te whakanana kia whakakorea a Te Whakatohea.

21 Tuku noa; Heke noa: Ko te whakatangata i énei kupu hai whakaatu i te parekura a Te Whakatohea.
22 popo: Ko nga tupapaku kua pirau, ara te parekuranga o te iwi ko te mahi a te ika kua hora ki te
marae o Tumatauenga.

23 Anea: Ko te ahua o Te Whakatohea i muri i te pakanga ki te Karauna, kua potatutatu, kua takahia
ki te pdranga paru.

24 Haroti: Kua takatakahia, kua kéhurutia, kua whakataurekarekatia, kua kaupenupenutia.

%> Hawatewate: Ko nga whakapaeteka mo Mokomoko, ko nga rikahu e whakapae ana nana i kohuru
a Te Wakana.

26 Whakahamero: He kupu and mo te tawharona.




Hinana!?’

WHAKAMARAMA

He whakaeke apakura ténei hai whakamaumaharatanga ki te kotahi rau e rima tekau tau mai i te
murunga whenua o Te Whakatohea. Ka tangihia te tawharonanga harakoretanga o Mokomoko
tipuna o Te Whakatohea. | whakapaetekatia e Te Karauna nana i kohuru te mihinare a Te Wakana i
te 2 o Poutiterangi i te tau kotahi mano e waru e ono tekau ma rima (1865). Ahakoa na Kereopa o
Ngati Rangiwewehi i patu a Te Wakana. | haramai a Te Kereopa i raro i te Paimarire (Hauhau) ki
Opotiki. Ko ta Te Paimarire kaupapa i tae atu ai ko te kauhau i te whakapono hou a Te Ua Hauméne.
Ko nga apotoro i tukuna atu e Te Ua Haumeéne ko Patara Rakataura me Te Kereopa, hoi ano ko te
kauhau i te rongopai ta Te Ua Haumeéne i whakahau ai. Hoi an6 he take ta Te Kereopa, ta te meai
kohurutia tana wahine me ana tamahine tokorua ki te whare karakia i Rangiaowhia ki roto o Tainui.
Nara i pau a Ngati Apakura ki te mate, a i patua ano tana tamahine hoki ki te pakanga i Hairini.
Koiara ta Kereopa he ranaki i te mate o tana whanau i pau i te ahi nukarau a te Karauna. Na ténei
patungaia Te Wakana i riro ai te 250,000 eka o Te Whakatohea. | ténei ra tonu o Te Matatini i ténei
tau 2015 kua eke ki te kotahi rau e rima tekau (150) tau o te parekuranui o Te Whakatohea mo te
patunga i te tangata kotahi na tétahi atu. Ko te kéhuru i a Te Whakatohea me ana tamariki, ana
mokopuna, ko te tawharona i nga tane, i nga wahine, ko te ekeeke kino te rarahu i nga wahine me
nga tamariki kotiro, tane hoki. Mutu ana te rarahu ko te kohuru i a ratou ki te pU, ki te mata o te
péneti ko te tahu ranei. Ko te urupatu ano téra ko te tahu i nga p3a, i nga whare tipuna, i nga mara, i
nga mira mahi paura, i nga kaipuke tauhokohoko ki Tamaki, ki Poihakena, ki Ingarangi. Ko te
parekura nui ténei o Te Whakatohea, ko te kohuru i td6 matou katoa, to matou ao, to matou wairua,
to matou hinengaro, t0 tinana Te Whakatohea mo te mate kotahi a te tangata kotahi, ahakoa he
mihingare, he plrahorua hoki he kawe korero nona ki a Kawana Kerei mo nga nekeneke a Te
Whakatohea ki te tautoko i a Kingi Tawhiao me nga pakanga whenua i Rangiriri, i Orakau i te tau
kotahi mano e waru rau e ono tekau ma wha (1864).

Composition Title? Hawatewate
Musical Score Composed By Te Kahautu Maxwell
Lyrics Composed By Te Kahautu Maxwell
Date Item Composed 8 Kotahitatea 2015

27 Hinana: He kupu and md te tawharona.




